
1-тарау. Жалпы ережелер
           1. «Bereke Bank» АҚ Директорлар кеңесінің Стратегиялық жоспарлау және тәуекелдерді басқару мәселелері жөніндегі комитеті туралы ережесі (бұдан әрі - Ереже)  «Bereke Bank» АҚ (бұдан әрі - Банк) ішкі нормативтік құжаты болып табылады және Қазақстан Республикасының "Акционерлік қоғамдар туралы" Заңына, қаржы нарығын және қаржы ұйымдарын реттеу, бақылау және қадағалау жөніндегі уәкілетті орган бекіткен Екінші деңгейдегі банктерге, Қазақстан Республикасының бейрезидент-банктерінің филиалдарына арналған тәуекелдерді басқару және ішкі бақылау жүйесін қалыптастыру қағидаларын бекіту туралы ережелерге, Банк Жарғысына, Банктің Корпоративтік басқару кодексіне және Банктің Директорлар кеңесі туралы ережесіне сәйкес дайындалды. 
2.
Осы Ережеде қолданылатын анықтаулар мен ұғымдар:
Холдинг –  «Бәйтерек» Ұлттық басқарушы холдингі» Акционерлік қоғамы;
Заңнама - белгіленген тәртіппен қабылданған Қазақстан Республикасының нормативтік құқықтық актілерінің жиынтығы;
Комитет – Банктің Директорлар кеңесінің стратегиялық жоспарлау және тәуекелдерді басқару мәселелері жөніндегі комитеті; 
Комитеттер- Банктің Директорлар кеңесінің комитеттері (Стратегиялық жоспарлау және тәуекелдерді басқару мәселелері жөніндегі комитеті, Банктің Директорлар кеңесінің Аудит жөніндегі комитеті);
Корпоративтік хатшы - Банктің Корпоративтік хатшысы;
Тәуелсіз директор -  Банктің үлестес тұлғасы емес және Директорлар кеңесіне сайланғанға дейін үш жылдың ішінде де болмаған (оның Банктің Тәуелсіз директоры лауазымында болған жағдайдан басқа кезде),  Банктің үлестес тұлғаларына қатысты үлестес тұлға болып есептелмейтін; Банктің лауазымды тұлғаларымен немесе ұйымдар – Банктің үлестес тұлғаларымен бағыныштылығына қарай байланысты емес және Директорлар кеңесіне сайланғанға дейін үш жылдың ішінде де осы тұлғалармен бағыныштылығына қарай байланысты болмаған; мемлекеттік қызметкер болып есептелмейтін; Банк органдарының жиналыстарында акционердің өкілі болып табылмайтын және Директорлар кеңесіне сайланғанға дейін үш жылдың ішінде де өкілі болмаған; аудитор ретінде Банк аудитіне қатыспайтын және Директорлар кеңесіне сайланғанға дейін үш жылдың ішінде де осындай аудитке қатыспаған Банктің Директорлар кеңесінің мүшесі.

Банк Басшылығы - Банк Басқармасының Төрағасы мен мүшелері, Банктің басқарушы және атқарушы директорлары;

Ішкі аудит қызметі - соның ішінде қаржы-шаруашылық кызметті бақылауды, Банк қызметін жетілдіру мақсатында ішкі бақылау, тәуекелдерді басқару саласында бағалауды, корпоративтік басқару және консультация беру саласында құжаттарды орындауды жүзеге асыртын орган;

3.
Осы Ереже Комитеттің мәртебесін, құзыретін, сандық құрамын, қалыптастыру және жұмыс істеу тәртібін, Комитеттің төрағасы мен мүшелерін сайлауды, олардың өкілеттіктерін және өкілеттіктерін мерзімінен бұрын тоқтатуды, сондай-ақ құқықтарын, міндеттерін айқындайды.
4.
Комитет өз құзіретіне қатысты мәселелер бойынша ұсынымдарды алдын ала қарау, талдау, сабақтастығын жоспарлау және тұжырымдау арқылы Директорлар кеңесіне жәрдемдесетін тұрақты жұмыс істейтін сабағатшы кеңесші орган болып табылады.
 Комитет Директорлар кеңесіне қызметтің (дамудың) басым бағыттарын, стартегиялық мақсаттарды (даму стратегиясын) тұжырымдау мәселелері, орта және ұзақ мерзімді келешекте Банк қызметінің тиімділігін арттыруға ықпал ететін іс-шараларды дайындау бойынша мәселелерді қоса алғанда корпоративтік даму мәселелері, оның табыстылық қызметі және тұрақты дамуы мәселелері бойынша ұсынымдарды, қызметтің (дамудың) басым бағыттарын тұжырымдау, Банктегі тәуекелдерді басқарудың барабар жүйесінің жұмыс істеуі, тәуекелдерді басқару жүйесін жетілдіру және нығайту, ішкі бақылау және тәуекелдерді басқару жүйесінің сенімділігі мен тиімділігіне мониторинг жүргізу, сондай-ақ кадрлық саясат, тағайындау және сыйақы беру жүйелері, жалпы Банктің және жеке алғанда Директорлар кеңесінің, Банк Басқармасының мүшелерінің қызметін бағалау саласында Директорлар кеңесінің құзіретіне жататын мәселелерді терең пысықтау және мониторинг жүргізу арқылы Директорлар кеңесінің жұмысының тиімділігі мен сапасын арттыру, Басқарма Төрағасы мен мүшелерінің ауысуын жоспарлау және Корпоративтік хатшы қызметін бағалау үшін құрылған.          
5. Комитет жасаған барлық ұсыныстар хаттама (шешім) түрінде рәсімделеді және ұсынымдық сипатқа ие.
6. Өз қызметінде Комитет Банктің Директорлар кеңесіне есепті және Банктің Директорлар кеңесі және осы Ереже берген өкілеттіктері шегінде қызмет етеді. 
            7. Өз қызметінде Комитет Қазақстан Республикасының заңнамасын, Банк Жарғысын, Банктің Корпоративтік басқару кодексін, бақылаушы акционер ретіндегі Холдинг шешімдерін, Банктің Директорлар кеңесінің шешімдерін,Банктің Директорлар кеңесі туралы ережесін, осы Ережені және Банктің басқа да ішкі нормативтік актілерін басшылыққа алады.
2-тарау. Комитеттің құзыреті мен өкілеттіктері
8. Стратегиялық жоспарлау және тәуекелдерді басқару аясында Комитет құзіретіне келесі мәселелер кіреді:
1) даму стратегияларын және басым бағыттарды оның ішінде миссия мен ұстанымдарды, мақсаттар мен міндеттерді алдын-ала қарау, сондай-ақ оларды жүйелі түрде қайта қарау;

2) даму стратегиясын іске асыру бойынша іс-шаралардың орындалуын бағалау және мониторинг жүргізу (кемінде жарты жылда 1 (бір) рет) және даму стратегиясын іске асыру бойынша іс-шаралардың тиімділігін бағалай отырып, Директорлар кеңесіне оның орындалу барысы туралы есеп беру;

3) Банк қызметінің нақты жоспарларына дайындалған стратегияны іске асыру бойынша ұсынымдар жасау, стратегиялық мақсаттарға және ұзақ мерзімді міндеттерге жету мақсатында ресурстарды үлестіру; 

4) даму стратегиясын орындау барысын, қызметтің стратегиялық негізгі көрсеткіштерінің мақсатты шамаларына жету жөніндегі ақпараттан тұратын, Директорлар кеңесінің қарауына шығарылатын құжаттарды алдын-ала қарау; 
5) тиісті жылға Банк бюджетін, сондай-ақ оның орындалуы туралы есепті алдын ала қарау, 
6) Даму жоспарын, Даму жоспарына түзетулерді, сондай-ақ олардың орындалуы бойынша есептерді алдын ала қарау ;

7) ақпараттық технологияларды дамыту стратегиясын іске асыру бойынша іс-шараларды орындау барысын қоса алғанда ақпараттық технологиялар саласындағы ұсыныстарды алдын ала қарау және тұжырымдау;

8) ақпараттық технологиялар саласында стратегиялық мақсаттарды іске асыру бойынша ұсыныстарды тұжырымдау;

9) ESG-тәуекелдерді қарау, қаржылық емес даму жоспарларын іске асыру барысын, тұрақты даму саласындағы қағидалардың сақталуының мониторингін, Банктің экономикаға, экологияға және қоғамға әсерін бағалау;

10) олардың заңнамаға, ең үздік тәжірибелерге сәйкестігін қамтамасыз ету мақсатында корпоративтік басқаруға қатысты Банк құжаттарын, соның ішінде жарғыны, ережелерді, корпоративтік басқару кодексін, корпоративтік басқару кодексінің қағидалары мен ережелерінің сақталуы/сақталмауы туралы нысандарды және қажет мазмұндағы есепті дайындау және қайта-қайта қарап отыру, 

11) алдыңғы қатарлы тәжірибені енгізуге негізделген корпоративтік басқару жүйесін жетілдірудің нақты және анық жоспарын тұжырымдау, сондай-ақ мұндай жоспардың іске асырылуына мониторинг жүргізу; 

12) Банктің корпоративтік басқару саласындағы талаптарды сақтау бағдарламасын дайындауғ, соның ішінде корпоративтік басқарумен байланысты мәселелерді Директорлар кеңесі мүшелерінің лауазымына кірісуі және біліктілігін арттыру бағдарламасына қосу;

13) корпоративтік басқару саласындағы бақылаушы акционер ретінде Холдингтің нормативтік актілері мен шешімдерінің орындалуын бақылау;

14) тәуекел- тәбет стратегиясын алдын ала қарау, Банктің тәуекел бейінін белгілеу;

15) Банктің тәуекел-тәбетінің деңгейінің (деңгейлерінің) біріктірілген дәрежесінің мөлшерін және әр маңызды тәуекел түрі бойынша Банктің тәуекел-тәбетінің деңгейінің мөлшерін алдын ала белгілеу (кем дегенде жылына 1 (бір) рет);

16) Банк тәуекелдерінің ағымдағы деңгейі, тәуекел-тәбетінің деңгейінің сақталуына мониторинг жүргізу, тәуекел дәрежесі деңгейінің бұзуылуы және тәуекелдер деңгейін төмендету бойынша механизмдер, тәуекелдерді басқару бойынша саясаттардың сақталуына мониторинг туралы есептерді кемінде тоқсанына 1 (бір) рет алдын ала қарау; 

17) стресс-тестілеу нәтижелерін алдын ала қарастыру (кемінде жарты жылда 1 (бір) рет);

18) қаржылық және басқарушылық есептерді және Банктің қаржылық көрсеткіштерін бағалау мүмкіндігін қамтамасыз ететін басқа да ақпаратты алдын ала қарау;

19) Банктің және оның қызметкерлерінің кредиттік саясатты сақтауына жүргізілген мониторинг нәтижелері туралы, сондай-ақ Банктің кредиттік портфелі сапасының күйі туралы, соның ішінде оны жабу үшін меншікті капиталының жеткіліктігін қамтамасыз ету мақсатында кредиттеу үдерісі мен Банктің кредиттік тәуекелін тиімді анықтауды, өлшеуді, мониторингтеуді және бақылауды қамтамасыз ететін рәсімдер туралы есепті алдын ала қарау (кем дегенде тоқсанына 1 (бір) рет);

20) Банктің және оның қызметкерлерінің өтімділік тәуекелін басқару саясатын сақтауына жүргізілген мониторинг нәтижелері туралы, соның ішінде бар болған жағдайда ішкі топтық операциялар есебімен Банктің өтімділік тәуекелін тиімді анықтауды, өлшеуді, мониторингтеуді және бақылауды қамтамасыз ететін үдерістер мен рәсімдер туралы есепті алдын ала қарау (кем дегенде тоқсанына 1 (бір) рет);

21) кемінде тоқсанына 1 (бір) рет нарықтық тәуекелді бағалау үлгілерінің сенімділігі мен тиімділігін тексеру бойынша бэк-тестинг нәтижелерін алдын ала қарау;

22) Банктің және оның қызметкерлерінің капиталды басқару саясатын сақтауына жүргізілген мониторинг нәтижелері туралы, соның ішінде бар болған жағдайда ішкі топтық операциялар есебімен Банктің меншікті капиталдың жеткіліктілік деңгейін тиімді өлшеуді, мониторингтеуді және бақылауды қамтамасыз ететін үдерістер мен рәсімдер туралы есепті алдын ала қарау (кем дегенде тоқсанына 1 (бір) рет);

23) Банктің және оның қызметкерлерінің табыстылықты басқару саясатын сақтауына, соның ішінде табыстылықты басқару үдерістері мен процедураларының тиімділігіне  мониторинг жүргізу мен бақылау нәтижелері туралы есепті қарау (кем дегенде тоқсанына 1 (бір) рет);

24)  Банктің және оның қызметкерлерінің қызметтің үздіксіздігін басқару саясатын сақтауына жүргізілген мониторинг нәтижелері туралы, соның ішінде Банк қызметінің үздіксіздігін қамтамасыз ететін үдерістер мен рәсімдердің тиімділігі туралы есепті, соның ішінде қажет болған жағдайда қызметтің үздіксіздігін және (немесе) қалпына келтірілуін қамтамасыз ету бойынша жоспарды (жоспарларды) жетілдіру бойына ұсыныстармен ызметтің үздіксіздігін және (немесе) қалпына келтірілуін қамтамасыз ету бойынша жоспарды (жоспарларды) тестілеу нәтижелері бойынша есепті алдын ала қарау (кем дегенде тоқсанына 1 (бір) рет);

25) Банктің және оның қызметкерлерінің ақпараттық технологиялар тәуекелдерін басқару саясатын сақтауына жүргізілген мониторинг нәтижелері туралы, соның ішінде Банктің ақпараттық технологиялармен байланысты тәуекелдерін тиімді анықтауды, өлшеуді, мониторингтеуді және бақылауды қамтамасыз ететін үдерістер мен рәсімдер туралы есепті алдын ала (кем дегенде жылына 1 (бір) рет) қарау;

26) Банктің және оның қызметкерлерінің ақпараттық қауіпсіздік тәуекелдерін басқару саясатын сақтауына жүргізілген мониторинг нәтижелері туралы, соның ішінде  ақпараттық қауіпсіздік тәуекелдерін тиімді анықтауды, өлшеуді, мониторингтеуді және бақылауды қамтамасыз ететін үдерістер мен рәсімдер туралы есепті алдын ала (кем дегенде жылына 1 (бір) рет) қарау;

27)   комплаенс-тәуекелді басқару бойынша есепті алдын ала қарастыру (кемінде жарты жылда 1 (бір) рет);

28) Банктің келесі ішкі нормативтік құжаттарын және оларға енгізілетін өзгертулерді алдын ала қарау: 

Банктің табыстылығын басқару саясаты;

стресс-тестілеуді өткізу рәсімі және стресс-тестілеу сценарийлері;

күтпеген оқиғалар кезінде қаржыландыру жоспары;

Қызметтің үздіксіздігін басқару саясаты;

Капиталды басқару саясаты;

Өтімділік тәуекелін басқару саясаты;

Банктің кредиттік саясаты;

Ақпараттық технологиялар және ақпараттық қауіпсіздік тәуекелдерін басқару саясаты;

Кредиттік тәуекелді басқару саясаты;

Операциялық тәуекелдерді басқару саясаты;

Қаржы нарықтарында операциялардың нарықтық және кредиттік тәуекелдерін басқару саясаты;

Банк кітабының бағалы қағаздарының нарықтық кредиттік спредінің тәуекелін басқару саясаты;

Модельдік тәуекелді басқару саясаты;

Банкте елдің тәуекелін басқару саясаты;

Комплаенс-тәуекелді басқару саясаты; 

Есептік саясат;

Банк органдарына оның қаржылық және басқарушылық есептілігін және оны қаржылық мүмкіндіктерін бағалау мүмкіндігін қаматмасыз ететін басқа да ақпаратты ұсыну ережелері;

29) дереу шешім қабылдауды немесе шұғыл шараларды қажет ететін тәуекелдермен байланысты мәселелер бойынша елеулі ақпаратты алдын ала қарау;

30)  Банктегі тәуекелдерді басқару бойынша үгілердің және талдамдық тәсілдердің қолданылатын әдістері және ықтимал кемшіліктері туралы тәуекелдерді басқару бойынша Тәуекел-менеджменттің басшысын алдын ала тыңдайды;

     31)  Банктің тәуекелдерін басқару үшін, сондай-ақ толық, дұрыс және уақтылы қаржылық, реттеушілік және басқарушылық ақпаратты қамтамасыз ету мақсатында ішкі үлгілер мен ақпараттық жүйелердің болуы туралы ақпаратты алдын ала қарау;

32) тәуекелдерді басқару және ішкі бақылау жүйесінің, банк пен оның беделін қорғауды қамтамасыз етуге бағытталған жалпы корпоративтік басқару жүйесінің жұмысының сапасы мен тиімділігін бағалау нәтижелерін алдын ала қарастыру; 
33) Банктің меншік капиталының 5 (бес) пайызынан асатын проблемалық активтер бойынша берешекті реттеу және қарыз берудің орындылығын талдау және бағалау негізінде меншік капиталының 5 (бес) пайызынан асатын қарыздарды беру бойынша мәселелерді алдын ала қарау;  

34) үлгіге өзгерістер енгізу қажеттігі немесе қажеттігінің жоқтығы туралы ұсынымдардан тұратын болжалдық үлгілерді (соның ішінде кредиттік тәуекелді басқару үлгілерін) валидациялау туралы есепті алдын ала қарау

35) Комитет мақсаттарына, Банктің Директорлар кеңесінің тапсырмаларына және/немесе Банктің ішкі нормативтік құжаттарының ережелеріне сәйкес өз құзіреті аясында басқа мәселелерді қарау.
9. Кадрлар, сыйақы мәселелері және әлеуметтік мәселелер бойынша Комитет құзіретіне келесілер жатады:

1) Банктің келесі ішкі нормативтік құжаттарын алдын ала қарау және мақұлдау: Іскерлік әдеп кодексі; Кадрлық саясат; Еңбек ақысын төлеу саясаты; Банк Басшыларына еңбекақы төлеу, ақшалай сыйақы, сондай-ақ басқа да материалдық ынталандыру түрлерін есептеу саясаты; Корпоративтік басқару кодексі аясында мүдделер қайшылығын басқару процедуралары және оларды іске асыру механизмдері;

2) кадрлық саясатқа, Банк Басқармасының мүшелерін, сондай-ақ Корпоративтік хатшыны, Омбудсменді (бұдан әрі - негізгі қызметкерлер/негізгі лауазымдар) ынталандыруға қатысты, тағайындау, бағалау және сыйақы беру, әлеуметтік мәселелер (корпоративтік әлеуметтік жауапкершілік мәселелері) саласында ұсынымдарды тұжырымдау;


3) Басқарма мүшелері, ішкі аудит және комплаенс бөлімшелерін есепке алмағанда Директорлар кеңесіне есеп беретін бөлімшелердің басшылары лауазымына үміткерлерді алдын ала бағалау; 


4) әдеп стандарттарын және қызметкерлердің корпоративтік тәртібінің ережелерін реттейтін ішкі нормативтік актілерді бағалау, көрсетілген құжаттарды немесе оларды қолдану тәжірибелерін өзгерту бойынша өзгерістерді тұжырымдау;

5) Басқарма мүшелерін, Корпоративтік хатшыны іріктеу, тағайындау, орнын алмастыру, уәкілеттіктерін тоқтату, ынталандыру саласында қолданыстағы ішкі нормативтік актілерге мониторинг жүргізу, соның ішінде салыстырмалы компанияларда қолданылатын тәжірибелерді талдау, көрсетілген құжаттарды немесе оларды қолдану тәжірибелерін өзгерту бойынша ұсынымдарды тұжырымдау;

6)  кадрлық саясаттардың даму стратегиясына, оның қаржылық жағдайына, сондай-ақ еңбек нарығындағы жағдайға сәйкестігін тексеру, көрсетілген құжаттарды өзгерту бойынша ұсынымдарды тұжырымдау;

7)  қызметкерлерді басқару және еңбекақы төлеу саласында корпоративтік түрлендіру жүргізу бойынша ұсынымдарды тұжырымдау;

8) негізгі қызметкерлердің орнын алмастыру жоспары және кадрлық резерві бойынша ұсынымдарды қоса алғанда негізгі қызметкерлердің ауыспалылығын қамтамасыз ету бойынша ұсынымдарды тұжырымдау;

9) негізгі лауазымдарға, соның ішінде Басқарманың кадрлық резервтерінің жағдайын бағалау;


10) Аудит және комплаенс бөлімшелерін есепке алмағанда Директорлар кеңесіне есеп беретін бөлімшелердің қызметкерлерін тағайындау/ уәкілеттіктерін тоқтату бойынша ұсынымдарды қалыптастыру;

11) Директорлар кеңесіне есеп беретін бөлімшелерге қатысты ережелер мен лауазымдық еұсқаулықтарға қатысты ұсынымдарды тұжырымдау;


12) Есептік жыл бойынша жүргізілген Директорлар кеңесінің, Директорлар кеңесінің және Директорлар кеңесінің Комитеттерінің мүшелерінің қызметін бағалау нәтижелері туралы ақпаратты алдын ала қарау және Директорлар кеңесінің қызметін жетілдіру жоспарын бекіту;

13) Корпоративтік басқару кодексінің талаптарын сақтай отырып, Директорлар кеңесінің мүшелеріне сыйақы мөлшерлері мен төлеу талаптарын белгілеу қағидалары мен өлшемшарттары бойынша ұсынымдарды тұжырымдау;

14) Басқарма мүшелеріне арналған негізгі көрсеткіштер бойынша ұсынымдарды дайындау және оларды Директорлар кеңесінің бекітуіне ұсыну;

15) Омбудсменнің жүргізілген жұмыс нәтижелері туралы есебін жылына кемінде бір рет қарау және оның қызметінің нәтижелерін бағалау;

16) Қазақстан Республикасының заңнамасының және ішкі нормативтік құжаттардың талаптарына сәйкес Директорлар кеңесінің және Басқарма мүшелерінің сыйақыларына және өтемақыларына қатысты ақпараттың тиісті түрде ашылуының қамтамасыз етілуіне мониторинг жүргізу;

17) Банктің Директорлар кеңесінің Төрағасы тартылған корпоративтік мүдделер қайшылығын қарау;

18) мүдделер қайшылығын азайту есебімен Банктің ұйымдастырушылық құрылымының жобасы - бағынушылық және есеп беру құрылымын көрсететін, басқару органдарының, басқарушы қызметкерлердің және Банктің құрылымдық бөлімшелерінің сандық құрамы мен жүйесін айқындайтын ішкі құжатты және (немесе) ішкі құжаттар жиынтығын алдын ала қарау;

19) Комитет мақсаттарына, Банктің Директорлар кеңесінің тапсырмаларына және/немесе Банктің ішкі нормативтік құжаттарының ережелеріне сәйкес өз құзіреті аясында басқа мәселелерді қарау.

3-тарау. Комитет және оның мүшелерінің құқықтары мен міндеттері
10.
Жүктелген өкілеттіктерді іске асыру мақсатында Комитет және оның мүшелері келесі құқықтармен үлестірілген:

  1) Директорлар кеңесі мүшелерінен, Комитеттерден, Басқармадан, ішкі аудит және комплаенс бөлімшелерінен, Риск-менеджмент басшысынан, Корпоративтік хатшыдан және Банктің басқа да қызметкерлерінен өз құзыретінің шеңберінде құжаттарды, есептерді, түсініктемелер мен басқа да ақпараттарды сұрауға;

  2) бақылаушы ретінде өз отырыстарына Басқарма, Комитет мүшелерін, Ішкі аудит қызметінің басшысын, Бас комплаенс-бақылаушыны, Риск менеджмент басшысын және басқа тұлғаларды шақыруға;

  3) ағымдағы жылда Банк бюджетінде бөлінген қаражат шеңберінде, сыртқы сарапшы және кеңесшілердің қызметімен белгіленген тәртіп бойынша пайдалануға;

  4) Комитет құзіретінің шегінде өз қызметінің мәселелеріне қатысты Банктің Директорлар кеңесінің шешімдері мен тапсырмаларын бақылауға және тексеруге қатысуға; 

  5) осы Ережеге өзгертулер мен қосымшаларды енгізу туралы ұсыныстарды әзірлеуге және енгізуге;

  6) Комитет қызметіне қатысты құжат жобаларын әзірлеуге және Банктің Директорлар кеңесінің бекітуіне ұсынуға;

  7) Комитет отырысының өткізілуін талап етуге және Комитет отырысының күн тәртібіне мәселелерді енгізуге;

  8) өзіне жүктелген өкілеттіктерді орындауға қажетті басқа құқықтарды пайдалануға.

11. Комитет Комитеттің құзіретіне жататын, соның ішінде Директорлар кеңесінің немесе оның Төрағасының шешімі бойынша басқа мәселелерді қарауға құқылы.
12. Комитет Комитеттің құзіретіне жататын Банктің Директорлар кеңесінің шешімдерінің орындалуына мониторинг және талдау жүргізеді.
13.
Комитет және оның мүшелері міндетті:

1) жалпы Банктің акционерлерінің мүдделеріне, осы Ережеге сәйкес өз қызметін адал және сапалы орындауға;

2) өз міндеттерін тиімді орындау үшін жеткілікті уақыт бөлуге;

3) Комитеттің жұмысына қатысу, оның күндізгі отырыстарына қатысу;

4) Банк Директорлар кеңесінің талабы бойынша өз қызметтерінің нәтижелері бойынша Банктің Директолар кеңесіне есеп беруге;

5) Комитет қызметін жүзеге асыру шеңберінде алынған ақпараттың құпиялығын сақтауға;

6) Банктің Директорлар кеңесіне өзінің Тәуелсіз директор мәртебесіндегі кез-келген өзгерістер немесе Комитетпен қабылдануы тиіс шешімдерімен байланысты мүдделер қақтығысының туындауы жайлы хабарлауға;

7) Комитет құзіретіне жататын мәселелер бойынша терең білімінің болуын растауға және/немесе тиісті оқытудан өтуге 3 (үш) жылда 1 (бір) реттен кем емес).

4-тарау. Комитет құрамы, тағайындау тәртібі және
өкілеттігінің мерзімі
  14. Комитет Комитетте жұмыс істеу үшін қажетті кәсіби білімі, құзыреттері мен дағдылары бар Банктің Директорлар кеңесінің мүшелерінен тұрады. Комитет мүшелерінің саны кемінде үш адамнан тұруы тиіс.
     15. Объективті және тәуелсіз шешімдерді шығару және мүдделі тұлғалардың (акционер өкілдерінің, басқарма жетекшісінің, жұмыскерлер мен басқа да тұлғалардың) Комитет мүшелерінің пайымдауларына әсерін болдырмау мақсатында Комитеттің құрамына Тәуелсіз директорлардың көбісі кіреді.

Комитет құрамына Комитеттің тәуекелдерді басқару және ішкі бақылау саласында жұмыс тәжірибесі бар кем дегенде бір мүшесі, Комитеттің келесі салалардың бірінде жұмыс тәжірибесі бар кем дегенде бір мүшесі: ақпараттық технологияларды дамыту;  банктік қызметтерді дамыту және көрсету; тәуекелдерді басқару; бюджеттік жоспарлау және Банк Комитетінің қызметкерлерді басқару саласында жұмыс тәжірибесі бар кем дегенде бір мүшесі.

Қажет болған кезде, осы Ережелердің 2-тарауының 8-тармағында көзделген мәселелерді қарастырған жағдайда Комитет құрамына тиісті тәжірибесі және құзіреті бар сарапшылар тартылуы мүмкін. Директорлар кеңесінің мүшелері болып табылмайтын комитет мүшелері Комитет Төрағасының ұсынылуымен Директорлар кеңесі тарапынан тағайындалады.

     16. Комитет Төрағасы мен мүшелері Банктің Директорлар кеңесінің қарапайым көпшілік дауысымен тағайындалады. Комитет құрамына Басқарманың Төрағасы, мүшелері және Банктің басқа да мүшелері кірмеуі тиіс. Банк Басқармасының мүшелері/қызметкерлері шақырылған тұлғалар ретінде Комитет отырыстарына қатыса алмайды.

  17. Комитет мүшелерінің уәкілеттіктерінің мерзімі олардың Банктің Директорлар кеңесінің мүшесі ретіндегі өкілеттігінің мерзімімен бірдей, Комитет мүшелері болып табылатын сарапшылардың өкілеттігінің мерзімін Директорлар кеңесі белгілейді.

   18. Комитет Банктің Директорлар кеңесінің шешімі бойынша мерзімінен бұрын таратылуы мүмкін.
5-тарау. Комитет төрағасы

19. Комитет Төрағасы Тәуелсіз директорлар қатарынан сайланады және өзі басқаратын Комитет жұмысын ұйымдастырады, атап айтқанда:

1) Комитет отырысын шақырады, Комитет отырысының өткізілу нысанын анықтайды және онда төрағалық етеді;

2) Комитет отырыстарының күн тәртібін қалыптастырады;

3) отырыстарда хаттама жүргізуді ұйымдастырады;

4) Комитет отырыстарында мәселелердің талқылануын ұйымдастырады, сондай-ақ отырысқа қатысуға шақырылған тұлғалардың пікірін тыңдайды;

5) Банктің Директорлар кеңесі мүшелерімен, Банк Басқармасы мүшелерімен, Банктің құрылымдық бөлімшелерімен Комитеттің шешім қабылдауына қажет жеткілікті және шынайы ақпаратты алу мақсатында және Банктің Директорлар кеңесімен тиімді қарым-қатынас қамтамасыз ету мақсатында үнемі байланыста болады;

6) мүшелер арасында міндеттерді үлестіреді, оларға және Комитет хатшысына дара мәселелерді зерделеумен және Комитет отырыстарында қарастыру үшін қажет мәліметтерді даярлаумен байланысты тапсырмалар береді;

7) Комитет шешімдеріне қатысты жұмыстарды қамтамасыз етеді және үйлестіреді;

8) Директорлар кеңесінің жұмыс жоспарын ескере отырып, Комитеттің ағымдағы жылға арналған отырыстар жоспарын әзірлеуді және бекітуді қамтамасыз етеді, өзі басқаратын комитеттің шешімдері мен тапсырмаларының тиісінше орындалуына мониторинг пен бақылауды қамтамасыз етеді;

9) Комитет қызметі туралы есепті дайындайды, бөлек отырыста Директорлар кеңесі алдында Директорлар кеңесінің отырысы барысында жыл ішіндегі атқарған қызметінің қорытындысы туралы есеп береді. 

20. Комитет Төрағасы өзі басқаратын Комитет қызметін тиімді ұйымдастыру үшін кәсіби құзыреттіліктерімен қатар, ұйымдастырушылық және көшбасшылық қасиеттерге, жақсы коммуникативті дағдыларға ие болуы тиіс.

21. Комитет Төрағасы отырыстарда болмай қалған жағдайында, Комитет мүшелері отырыста төрағалық ететінді қатысып отырған мүшелер санынан жай дауыстың көпшілігімен тағайындайды.

6-тарау. Комитет хатшысы

22. Комитет жұмысын ұйымдастырушылық және ақпараттық қамтамасыз ету жөніндегі функцияларды Корпоративтік хатшы жүзеге асырады Комитет хатшысы болып табылады. Корпоративтік хатшы болмаған кезеңде (демалыс, іссапар және басқа да дәлелді себептер) Комитет төрағасының шешіміне сәйкес оның міндеттерін атқару Банктің басқа қызметкеріне уақытша жүктеледі.

23. Комитет Хатшысы келесілерді қамтамасыз етеді:

1) Комитет отырыстарын дайындау және өткізу;

2) отырыстар үшін мәліметтерді жинау және жүйелеу;

3) Комитет мүшелері мен шақырылған тұлғаларға Комитет отырысының өткізілуі туралы хабарлама, отырыстын күн тәртібін, және күн тәртібіне қатысты мәліметтерді өз уақытында жіберу;

4) отырыстарды хаттамалау, комитеттің сырттай дауыс беру қорытындыларын ресімдеу, сондай-ақ Комитет отырыстарының хаттамаларын, хаттамаларының ЭЦҚ арқылы қол қойылған электрондық нұсқаларын (шешімдерін, бюллетеньдерін), материалдарын кейіннен сақтау; 

5) Комитет отырыстары хаттамаларының (шешімдерінің) үзінді көшірмелерін қажеттілігіне қарай беру.

6) Банктің Директорлар кеңесінің Комитет құзіретіне жататын тапсырмаларына талдау жүргізу;

7) Комитет Төрағасының және басқа да мүшелерінің тапсырмалары бойынша басқа тапсырмаларды орындау.

7-тарау. Комитеттің жұмыс тәртібі

          
24. Комитет отырыстары күнтізбелік жыл басталғанға дейін бекітілген, Директорлар кеңесінің жұмыс жоспарымен келісілетін, қарастырылатын мәселелер тізімі және отырыстар өткізілетін күндер көрсетілетін жұмыс жоспарына сәйкес, бірақ кем дегенде тоқсанына бір рет өткізіледі. Қажет болған жағдайда Комитет кезектен тыс отырыстар өткізеді.

          
25. Кезекті және кезектен тыс Комитет отырыстары оның Төрағасының бастамасымен немесе төмендегілердің талабы бойынша шақырылуы мүмкін:

          
1) Бақылаушы акционер ретінде Холдингтің;

          
2) Директорлар кеңесінің;

          
3) кез келген Комитет мүшесінің.

Комитет Төрағасы отырысты шақыруға қарсы болған жағдайда, бастамашы аталған талаппен Банктің Директорлар кеңесіне баруға құқылы.

          
26. Комитет отырыстары бетпе-бет немесе сырттай дауыс беру түрінде өткізіледі.

          
27. Комитет отырысын өткізу туралы хабарлама Комитет хатшысымен Комитет мүшелеріне тиісті отырысты өткізу күнінен бұрын 3 (үш) жұмыс күнінен кешіктірмей жіберіледі.

Хабарламада келесілер болуы тиіс:

1) отырысты өткізу орны, уақыты және күні;

           2) отырысты өткізу түрі (күндізгі немесе сырттай).

Хабарламаға міндетті түрде қосылады:

- Комитет отырысының күн тәртібі;

·  күн тәртібінде қаралатын әр мәселе бойынша Комитет мүшелерінің атына, Банктің Басқарма Төрағасы немесе мүшесі немесе мәселенің отырыстың күн тәртібіне қосылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған түсіндірме жазбалар;

·  күн тәртібіндегі әр мәселе бойынша Банктің Басқарма Төрағасы немесе мүшесі немесе мәселенің отырыстың күн тәртібіне қосылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған Комитет шешімінің жобасы;

· Банктің Басқарма Төрағасы немесе мүшесі немесе құжаттың Комитет қарауына шығарылуына бастамашылық еткен тұлғаның қағаз нұсқада және/немесе электрондық цифрлық қолтаңба арқылы қолы қойылған, Комитет отырысында қаралуы тиіс құжаттардың жобалары ;

· Банк Басқармасы отырысының хаттамасынан үзінді көшірме (керек болған жағдайда);

· Комитеттің сырттай дауыс беру бюллетені (сырттай отырыс өткізген жағдайда);

- күн тәртібі мәселелерін қарастыру және талдауға қажет болған басқа құжаттар болған жағдайда (презентациялар, мемлекеттік органдар шешімдерінің көшірмесі және (немесе) аталған мәселелерді күн тәртібіне енгізуін негізделген анықтама мәліметтері).

          
28. Комитет отырысының қатысушылары болып оның Төрағасы, Комитет мүшелері және Комитет хатшысы болып табылады. Комитет отырыстарынаа шақыруымен келесі тұлғалар қатыса алады (қоса алғанда, бірақ шектемей):

1) Банк қызметкерлері;

2) белгіленген тәртіпте шақырылған кеңесшілер (сарапшылар).

          
29. Қажет болған жағдайда Комитет Банк Басшылығымен, оның сыртқы және ішкі аудиторларымен бөлек отырыстар өткізуі мүмкін (Комитеттің жұмыс жоспарында қарастырылмаған).


30. Комитет отырыстарында Комитет Төрағасы төрағалық етеді. Оның отырыста болмай қалған жағдайында, Комитет мүшелері отырыста төрағалық ететінді қатысып отырған мүшелер санынан жай дауыстың көпшілігімен тағайындайды.

 
31. Комитеттің отырысы, егер оған Комитет мүшелері санының кемінде жартысы қатысса, заңды болып табылады. Қолайлы жағдайлар жасау және Комитет отырыстарын өткізуге арналған шығындарды қысқарту мақсатында комитет мүшелеріне бейнеконференция (интерактивтік дыбыс-бейне жазу байланысы), конференц байланыс (Комитет мүшелерінің «телефон кеңесі» режимінде бір мезгілде сөйлесуі) арқылы, сондай-ақ өзге де байланыс құралдарын пайдалану арқылы Комитет отырысына қатысуға жол беріледі. Бұл қатысу бетпе-бет тәртіпте қатысуға теңестіріледі.

          
32. Комитет шешімдері Комитет мүшелері жалпы санының жай көпшілік дауысымен қабылданады. Мәселелерді шешу барысында әрбір Комитет мүшесі бір дауысқа ие. Комитет мүшесінің дауыс беру құқығын өзге тұлғаларға, оның ішінде Комитеттің басқа мүшелеріне беруге рұқсат етілмейді. Дауыс беру кезінде Комитет мүшелері дауыстарының саны тең болған жағдайда, Комитет отырысында төрағалық етушінің дауысы шешуші болып табылады.

          
33.  Әр күндізгі Комитет отырысының нәтижесі бойынша хаттама жазылады, Комитеттің әрбір сырттай отырыстарының нәтижесі бойынша шешім жазылады. Хаттама (шешім)қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада жасалады және оған отырыс өткізілгеннен кейін 5 (бес) жұмыс күнінен кешіктірілмей қол қойылады.  Хаттамаға қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада Комитет Төрағасының немесе оның функцияларын атқаратын, хаттама мазмұнының дұрыстығы үшін жауап беретін тұлғаның және Комитет Хатшысының қолы қойылады . Комитеттің сырттай отырыстарының шешіміне қағаз тасымалдағышта және/немесе электрондық цифрлық қолтаңбаны пайдалану арқылы электрондық нұсқада  Комитет Төрағасының және Комитет Хатшысының қолы қойылады. Бетпе-бет отырыстарды өткізген кезде дауыс беру парағы қолданылады, ал сырттай дауыс беру кезінде осы Ереженің 41-тармағының талаптарына сәйкес рәсімделетін сырттай дауыс беру бюллетеньдері қолданылады.. 

34.  Отырыс хаттамасында (шешімінде) көрсетіледі:

1) Комитет отырысының күні, орны мен уақыты, өткізу нысаны;

2) отырысқа (сырттай дауыс берген кезде) қатысқан Комитет мүшелерінің тізімі, сондай-ақ Комитет отырысына қатысқан басқа тұлғалардың тізімі (күндізгі отырысында);

3) Комитет отырысының күн тәртібі;

4) күн тәртібі мәселелеріне қатысты Комитет мүшелерінің негізгі ұсыныстары;

5) дауыс беруге қойылған мәселелер, олар бойынша дауыс беру қорытындылары, барлық қабылданған шешімдер.
8-тарау. Комитеттің қызметі туралы есептілік

          
35. Комитет ұдайы, бірақ кем дегенде жылына бір рет Директорлар кеңесі алдында өз қызметі туралы есеп береді.
          
36. Комитет Төрағасы Директорлар кеңесінің есебіне және Банктің Жылдық есебіне қосу үшін Комитет жұмысының нәтижелері туралы ақпараттың дайындалуын ұйымдастырады.
9-тарау. Комитет мүшелерінің жауапкершілігі

          
37. Комитет мүшелері Қазақстан Республикасы заңнамасына сәйкес оның әрекеттері (әрекетсіздігі) нәтижесінде келтірілген залал, соның ішінде жаңылысуға келтіретін ақпаратты ұсыну, немесе көрінеу жалған ақпарат нәтижесінде келтірілген шығын үшін Банк және Банктің акционерлері алдында жауапты болады.

         
38. Комитеттің бұрынғы мүшелерінің Директорлар кеңесінің құрамындағы қызметі тоқтатылғаннан кейін Банктің ішкі (қызметтік) ақпаратын жарияламау мерзімінің өтуі 5 (бес) жылды құрайды.

10-тарау. Қорытынды ережелер

 
39. Қазақстан Республикасының заңнамасына, Банк Жарғысына өзгертулер және/немесе толықтырулар енгізілген жағдайда, осы Ереже осы өзгертулер мен толықтыруларға қайшы келмейтін бөлігінде жүзеге асырылады.

 
40. Осы Ережеге өзгертулер мен толықтырулар Ережені бекітуге ұқсас тәртіпте енгізіледі.

 
41. Түсіндірме жазбаның, шешім жобасының, хаттамалардың, дауыс беру парақтарының, бюллетендердің және Комитет отырысына басқа да қосымша құжаттардың мазмұнына қойылатын талаптар Директорлар кеңесінің отырысына шығарылатын материалдардың мазмұнына қойылатын талаптармен бірдей.

